एक घड़ा सोने का
एक समय की बात है, 'सन सन' नाम के एक छोटे से गाँव में दो दोस्त रहते थे, सिम्बा बिल्ली और मूसो चूहा. वे एक सेब के खेत मे रहते थे और बाज़ार में अपने सेब बेचकर पैसा कमाते थे. इन वर्षों में, सिम्बा और मूसो सेब बेचकर अधिक  पैसा कमाने के तरीके खोज रहे थे. वे गांव के दूसरे छोर तक जाकर लेयलन नाम के एक और किसान से भी मिले थे जो सेब की खेती और बिक्री से बहुत अधिक पैसे कमाता था . वे सोचते थे कि लेयलन उनसे अलग उनसे बेहतर ऐसा क्या करता है जो उसके सेब सिम्बा और मूसो के सेब के समान होने के बावजूद लेयलन उन्हे बेचकर इतना पैसा कमा चुका था कि उसने सोने का एक घड़ा खरीद लिया. 
एक तूफानी शाम, सिम्बा और मूसो अपने सेब बेचकर बाज़ार से वापस घर जा रहे थे.  वे दोनो उस दिन की बिक्री से निराश थे, उन्होने मुश्किल से बस थोड़े से पैसा कमाए थे. सिम्बा ने मूसो की तरफ देखा और कहा,

"एक दिन मूसो, मैं भी सोने का एक घड़ा खरीदूगां."

मूसो ने उत्तर दिया, "मैं भी सिम्बा! मैं भी!"

अगली सुबह, जब वे नीद से उठे, उन्होने देखा की तूफान के कारण सारे पके हुए सेब बरबाद हो गये थे. इसका मतलब था कि उनके पास बाकी मौसम के दौरान बेचने के लिए कम ही सेब बाकी रह गये थे. सिम्बा और मूसो दोनो को समझ मे नही आ रहा था कि क्या करे. न ही लेयलन और न ही अन्य पड़ोसी किसानों को कुछ सूझ रहा था जो खुद भी तूफान मे अपने सेब खो चुके थे. सारे किसान इतने दुखी थे कि जो थोड़े से सेब अब तक पेड़ों पर बाकी थे, उन्होने उन्हे वही छोड़ दिया. सिम्बा और मूसो भी निराशा मे यही करने वाले थे, लेकिन मूसो सोच मे था कि शायद इस बुरी स्थिति को सवारने के लिए वे कुछ कर सके. 

फिर, अचानक से , मूसो को एक नयी तरकीब सूझी! उसने सिम्बा और कुछ अन्य किसानों को सुझाव दिया कि वे अपने-अपने खेतों से सारे बचे हुए सेबों को इकट्ठा करे ताकि वे बाज़ार मे अच्छे सेबों को साधारण  या सामान्य मूल्य पर और बाकी सेबों को "डिस्काउंट" मूल्य पर बेच सकें. इस तरह, वे निशचय ही "प्रॉफिट" या लाभ कर सकेंगे और आपस में लाभ बाँट भी पाएँगे. किसी को मूसो की तरकीब समझ मे नहीं आई, इसलिये अन्य किसानों ने उसके इस योजना का हिस्सा नहीं बनने का निर्णय लिया और वहाँ से चले गये.

लेकिन सिम्बा को अपने दोस्त पर भरोसा था और उसे मूसो की तरकीब पसंद आई. पर सिम्बा को "डिस्काउंट" या "छूट" और "प्रॉफिट" या "लाभ" इन शब्दों के मतलब पता नहीं थे. तो उसने मूसो से पूछा.
मूसो का जवाब यूँ था, "डिस्काउंट का मतलब किसी चीज़ को कम कीमत पर बेचना. "

उदाहरण के लिए, यदि एक बेहतरीन सेब की कीमत 10 रुपए हो तो उससे कम परिपुष्ट एक अन्य सेब 5 रुपए के “डिस्काउंट” या छूट के साथ बेचा जा सकता है .

"प्रॉफिट या लाभ उस राशि को कहते है जो बिक्री से प्राप्त पैसे से लागत राशि या सेब की खेती मे खर्च हुए पैसे को घटाने पर मिले. “
उदाहरण के लिए, यदि मूसो को बाज़ार में सेब की बिक्री से 150 रुपये मिले हो, और सेब की खेती मे उसने 100 रुपये खर्च किए हो, तो उसे 50 रुपये की प्रॉफिट या लाभ प्राप्त हुई. बिक्री से प्राप्त 150 रुपये से खर्च हुए 100 रुपये को घटाने पर मूसो को 50 रुपये की यह राशी प्राप्त हुई. अब जब कि सिम्बा को "डिसकाउंट" और "प्रॉफिट" के मतलब समझ आ गये थे, वह खुशी से मूसो की योजना मे शामिल होने को राज़ी हो गया.
सिम्बा और मूसो ने बिना समय बर्बाद किए सारे सेब इकट्ठा कर लिए - बेहतरीन सेब और नष्ट सेब भी. फिर  वे सेबों को बोरियों में ले कर बाज़ार मे बेचने के लिए गये; वहाँ उन्होने अच्छे सेबों को 10 रुपये प्रति सेब और नष्ट सेबों को 5 रुपये प्रति सेब के भाव से बेचा. अगले सप्ताहों में सिर्फ़ सिम्बा और मूसो ने बाज़ार मे सेब बेचा. सभी उनके सेब खरीदने को बेचैन रहते थे क्योंकि बाज़ार मे सेब बेचने वाला और कोई नही था. जैसे जैसे अधिक से अधिक लोग उनके सेब खरीदने लगे, सिम्बा और मूसो भी अच्छे सेबों की कीमत 10 रुपये से 12 रुपये प्रति सेब तक बढ़ाने में सक्षम हो गये.

उन्होंने नष्ट सेबों की भी कीमत 5 रुपए से 7 रुपए प्रति सेब तक बिना ग्रामीणों से कोई शिकायत के ही बढ़ाने मे सक्षम हो गये. ग्रामीणों को अपने परिवारों के लिए खाना और मिठाइयाँ बनाने के लिए सेबों की जरूरत थी, और बाज़ार मे सभी के लिए काफी  सेब नहीं थे, इसीलिए वे सिम्बा और मूसो से किसी भी कीमत पर सेब खरीदने के लिए राज़ी हो गये. अगले मौसम तक सिम्बा और मूसो ने सेब बेचकर इतने पैसे कमा लिए कि हर एक ने 250 रुपए का मुनाफा या 'प्रॉफिट' बना लिया !

वे दोनों बहुत उत्तेजित थे क्योंकि उन्हे पता था कि अब सिर्फ कुछ ही समय कि बात है जब वे स्वयं सोने के घड़े खरीद सकेंगे.

अब जब कि सिम्बा और मूसो प्रत्येक के पास 250 रुपए थे, वे सोच मे पड़ गये कि अपने नए पैसे के साथ क्या करें. उन्होने तय किया कि अगले मौसम मे सेब उगाने के लिए वे 100-100 रुपये का प्रयोग करेंगे , ताकि वे उन सेबों को बेच कर भी “प्रॉफिट” कमा सकें. उन्होने 50-50 रुपये अपने घर और परिवार और जरूरत की चीजों पर खर्च करने का भी फ़ैसला किया. अब उन दोनों के पास 100-100 रुपये बाकी थे. “इस पैसे का क्या करें?” सिम्बा ने पूछा.
क्योंकि मूसो और सिम्बा के पास कृषि पर खर्च करने और अपने परिवारों की देखभाल करने के लिए अब पर्याप्त धन था, उन्होंने अपने-अपने 100 रुपये लेयलन के खेत मे निवेश या "इनवेस्ट" करने का फैसला किया.

"इनवेस्ट" करने का मतलब है अपने पैसे ऐसे कहीं लगाना जहाँ उस पैसे की वृद्धि होने की सबसे अधिक संभावना हो. तो अपने- अपने 100 रुपये "इनवेस्ट" या निवेश करने के लिए, उन्होंने लेयलन को ऋण या "क्रेडिट" पर अपने पैसे दे दिये. जब कोई किसी और व्यक्ति को पैसे उधार दे और बाद मे अपने पैसे ब्याज या "इंटरेस्ट" के साथ वापस ले, तो उसे "क्रेडिट" कहते है,  ब्याज या "इंटरेस्ट" उस अत्यधिक पैसे की राशि को कहते है जो लेयलन दोनो दोस्तो के पैसे इस्तेमाल करने के बदले उन्हें अदा करेगा, या वह राशि जो दोनो दोस्त अपने पैसे उधार देने के लिए लेयलन से कमाएँगे. यह राशि उधार दिए हुए पैसे के कुछ प्रतिशत के बराबर है जो मूसो और सिम्बा को एक निश्चित समय के भीतर, सामान्य रूप से 1 वर्ष के भीतर, भुगतान किया जाना चाहिए.
मूसो और सिम्बा जानते थे कि लेयलन हमेशा अपने सेब बेचने से लाभ कमाता था. हालाकि तूफान की वजह से इस मौसम में वह लाभ नही कर पाया, उन्हें यकीन था कि लेयलन जल्द ही लाभ करने मे सक्षम होगा और उनके पैसे ब्याज समेत उन्हें वापस कर सकेगा.

लेयलन को अपने पैसे देने के पहले मूसो और सिम्बा ने उससे "कांट्रॅक्ट" नाम के एक दस्तावेज पर हस्ताक्षर लिए.  "कांट्रॅक्ट" उस दस्तावेज को कहते है जो उधार दिए गये पैसे का विवरण करता हो. यह दस्तावेज उधार लिए धन की राशि, तारीख, और "इंटरेस्ट" या ब्याज, इत्यादि का विवरण भी करता है.  लेयलन के "कांट्रॅक्ट"  के अनुसार उसे उधार दिए गये प्रत्येक 100 रुपये पर लेयलन को हर साल उस राशि के 5% मूसो और सिम्बा को भुगतान करने है और साथ ही 5 साल में उन्हे पूरे 100-100 रुपये भी वापस भुगतान करने है. यानी लेयलन को 5 सालों तक मूसो और सिम्बा के प्रति हर साल 5-5 रुपये प्रत्येक अदा करने है. यह 5 रुपये उन दोनो से उधार लिए हुए 100 रुपये के 5% के बराबर है. 5 सालों में, लेयलन ने मूसो और सिम्बा मे प्रत्येक को "इंटरेस्ट" के तौर पर 25 रुपए भुगतान कर दिया होगा. इन 5 सालों के अंत में लेयलन को  प्रत्येक के 100 रुपये भी वापस कर देने होंगे. 

5 साल के बाद, मूसो और सिम्बा को लेयलन से अपने- अपने 100 रुपए वापस मिल गये, उन्होने लेयलन से कमाए 5 रुपये प्रति साल "इंटरेस्ट" के पैसे भी जमा कर लिया.  कुल मिलकर दोनो मे से प्रत्येक के पास अब लेयलन से "इंटरेस्ट" मे मिले हुए 25 रुपये थे. लेयलन के खेत मे "इनवेस्ट" करने के फलस्वरूप 5 साल मे मूसो और सिम्बा प्रत्येक के 100 रुपये 125 रुपये मे बदल गये. अगर उन्होने अपने पैसे को निवेश या "इनवेस्ट" करे बिना घर में रख दिया होता, तो वह 100 रुपये 5 साल के बाद भी 100 रुपये ही रह जाता . परंतु 100 रुपये का मोल / मूल्य 5 सालों मे कम हो जाएगा क्योंकि इस समय के दौरान चीज़ों की कीमत बढ़ जाएगी.  तो सिम्बा और मूसो ने लेयलन के खेत में अपने पैसे का निवेश या "इनवेस्ट" करने मे काफ़ी अक्लमंदी दिखाई. उन्होने अन्य पड़ोसी खेतों में अपने पैसे का निवेश या "इनवेस्ट" करना जारी रखा. लंबे समय बीतने के पूर्व ही वे अपने खुद का सोने का घड़ा खरीदने मे सक्षम हो गये! यहां तक कि उनका घड़ा लेयलन के घड़े से भी बड़ा था.
मूसो और सिम्बा को अपने सपनों का सोने का घड़ा आख़िर मिल ही गया. जहाँ तक लेयलन का सवाल है, वह भी निराश नही हुया. उसने सेब बेच कर 5 साल मे 250 रुपये कमा लिए. पर क्योंकि उसने मूसो और सिम्बा प्रत्येक से 100 रुपये उधार लिए थे और उसे प्रत्येक के प्रति 25 रुपए ब्याज या "इंटरेस्ट" चुकता करना था, वह कोई लाभ या "प्रॉफिट" नहीं कर पाया. पर लेयलन के पैसे बर्बाद भी नही हुए, उसे बराबरी का फायेदा हुआ. यानी सेब बेचने से कमाए हुए पैसे खेती मे खर्च किए गये पैसे के बराबर थे. इसलिए, लेयलन को न ही लाभ और न ही नुकसान हुया. मूसो और सिम्बा अपने गाँव के अन्य किसानों को उनके पैसों के बेहतर प्रबंधन के बारे में सिखाने के लिए चल दिए. इस तरह 'सन-सन' नाम का यह गाँव सारे गाँवों मे सबसे धनी गाँव होने को चला.  

समाप्त
